
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
      
	1. ՀՀ առողջապահության նախարարություն
	17.08.2023թ.

	
	ԱԱ/02.1/18774-2023

	«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ` Նախագիծ) ուսումնասիրվել է Առողջապահության նախարարությունում, որի կապակցությամբ հայտնում ենք հետևյալը. 
1․Նախագծի 1-ին կետի 1-ին ենթակետի ա. պարբերության «նոր» բառը առաջարկում ենք փոխարինել «հետևյալ» բառով: Նոր խմբագրությամբ շարադրվող 3-րդ կետն անհրաժեշտ է ամբողջությամբ ներառել չակերտների մեջ,  «Վերակազմակերպել» բառից առաջ ավելացնել «3.» թիվը, իսկ չակերտներից հետո միջակետ դնել: 
	







Ընդունվել է
	

	2․Նախագծի 1-ին կետի 1-ին ենթակետի բ. պարբերության աղյուսակն անհրաժեշտ է ներառել չակերտների մեջ, իսկ չակերտներից հետո վերջակետ դնել: 
	Ընդունվել է
	

	3․Նախագծի 4-րդ կետում «հրապարակմանը» բառն առաջարկում ենք  փոխարինել «հրապարակման օրվան» բառերով:
	Ընդունվել է
	

	2. ՀՀ ֆինանսների նախարարություն
	23.08.2023թ.

	
	N 01/8-2/16735-2023

	Ձեր 11.08.2023թ. №ԳՍ/15.2/23617-2023 գրությամբ ներկայացված «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ (այսուհետ՝ Նախագիծ) հայտնում ենք հետևյալը.
Նախագծով նախատեսվում է վերակազմակերպել «Գյումրու մոր և մանկան ավստրիական հիվանդանոց» ՓԲԸ-ն՝ այն միացնելով «Գյումրու բժշկական կենտրոն» ՓԲԸ-ին, ինչպես նաև լրացուցիչ բաժնետոմսեր թողարկելու և տեղաբաշխելու միջոցով ավելացնել «Գյումրու բժշկական կենտրոն» ՓԲԸ-ի կանոնադրական կապիտալի չափը:
Նախագծի 1-ին կետի 1-ին ենթակետի «ա» պարբերությամբ նախատեսվում է Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման N 9 Հայաստանի Հանրապետության Շիրակի մարզի առողջապահության համակարգի օպտիմալացման ծրագրի «I. Գյումրի քաղաք» բաժնի 3-րդ կետը շարադրել նոր խմբագրությամբ, ըստ որի նախատեսվում է վերակազմակերպել  «Գյումրու մոր և մանկան ավստրիական հիվանդանոց» փակ բաժնետիրական ընկերությունը՝ այն միացնելով «Գյումրու բժշկական կենտրոն» փակ բաժնետիրական ընկերությանը: Սակայն նշված կետով «Գյումրու ավստրիական մանկական հիվանդանոց» փակ բաժնետիրական ընկերությունը վերանվավել էր «Գյումրու մոր և մանկան ավստրիական հիվանդանոց» փակ բաժնետիրական ընկերության, հետևաբար նշված կետը նոր խմբագրությամբ շարադրելու դեպքում բաց կմնա «Գյումրու ավստրիական մանկական հիվանդանոց» փակ բաժնետիրական ընկերության կարգավիճակի հարցը: Հաշվի առնելով վերոգրյալը՝ առաջարկում ենք Նախագծով նախատեսված փոփոխությունը կատարել նոր կետով: 
Միաժամանակ հայտնում ենք, որ Նախագծում բացակայում է նոր ստեղծվող ընկերության կանոնադրական կապիտալի չափի և վերջինիս ֆինանսավորման աղբյուրների, ինչպես նաև միավորվող ընկերությունների ֆինանսատնտեսական գործունեության, մասնավորապես՝ պարտավորությունների առկայության  կամ բացակայության վերաբերյալ տեղեկատվություն:
	
Ընդունվել է





































Տեղեկանքով ներկայացվում է ընկերությունների կանոնադրական կապիտալի չափի  և պարտավորությունների վերաբերյալ տեղեկատվություն։


	[bookmark: _Hlk99525827]3. Պետական գույքի կառավարման կոմիտե
	14.08.2023թ.

	
	01/10.6/6076-2023

	    Ուսումնասիրելով«Հայաuտանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություն կատարելու մաuին» ՀՀ կառավարության որոշման նախագիծը(այսուհետ՝ Նախագիծ), առաջարկում ենք հետևյալը․
1․Նախագծի վերնագրում և առաջին կետում «փոփոխություն» և «փոփոխությունը» բառերը փոխարինել համապատասխանաբար «փոփոխություններ» և «փոփոխությունները» բառերով, քանի որ Նախագծով նախատեսվում է փոփոխության ենթարկել մի քանի դրույթներ։
	







Ընդունվել է

	2․Նկատի ունենալով, որ Նախագծով նախատեսվում է իրավաբանական անձի վերակազմակերպում, հետևաբար, որպես Նախագծի ընդունման լիազորող նորմ, Նախագծի նախաբանում հղում կատարել նաև ՀՀ քաղաքացիական օրենսգրքի 63–րդ հոդվածի 1–ին մասին և «Բաժնետիրական ընկերությունների մասին» օրենքի 18-րդ, 20-րդ ու 24-րդ հոդվածներին։ 
	Ընդունվել է

	3․«Հայաuտանի Հանրապետության մարզերի առողջապահության համակարգերի oպտիմալացման ծրագրերը հաuտատելու մաuին» N 1911-Ն որոշման N 9 հավելվածի` Հայաստանի Հանրապետության Շիրակի մարզի առողջապահության համակարգի օպտիմալացման ծրագրի «I. Գյումրի քաղաք» բաժնի 3-րդ կետի համաձայն՝ «Գյումրու ավստրիական մանկական հիվանդանոց» փակ բաժնետիրական ընկերությունը վերանվանվել է «Գյումրու մոր և մանկան ավստրիական հիվանդանոց» փակ բաժնետիրական ընկերության։ Մինչդեռ Նախագծի 1-ին կետի 1-ին ենթակետի ա. պարբերությամբ նախատեսվում է արդեն իսկ վերանվանված «Գյումրու մոր և մանկան ավստրիական հիվանդանոց» փակ բաժնետիրական ընկերությունը վերակազմակերպել՝ այն միացնելով «Գյումրու բժշկական կենտրոն» փակ բաժնետիրական ընկերությանը։ Այս առումով գտնում ենք, որ Նախագծի 1-ին կետի 1-ին ենթակետի ա. պարբերությունն այս մասով անհստակություն է պարունակում։
	Ընդունվել է

	4. ՀՀ արդարադատության նախարարություն
	05.09.2023թ.

	
	/27.1/39703-2023

		1. «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «փոփոխություններ» բառը փոխարինել «լրացում և փոփոխություն» բառերով՝ նկատի ունենալով Նախագծի դրույթները և «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Սույն դիտողությունը վերաբերվում է նաև Նախագծի 1-ին կետին:
	Ընդունվել է

	2. Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման (այսուհետ՝ Որոշում) նախաբանում հղում է կատարված Հայաստանի Հանրապետության քաղաքացիական օրենսգրքի 115-րդ հոդվածի 1-ին մասի 5-րդ կետին, «Բաժնետիրական ընկերությունների մասին» օրենքի 12-րդ հոդվածի 5-րդ մասին, 67-րդ հոդվածի 1-ին մասի 2-րդ կետին, 68-րդ հոդվածի 7-րդ մասին, որոնց համաձայն՝ բաժնետիրական ընկերության ընդհանուր ժողովի իրավասությանն են պատկանում ընկերությունը վերակազմակերպելու կամ լուծարելու մասին որոշում ընդունելը, Հայաստանի Հանրապետությանը պատկանող բաժնետոմսերով ընկերությունների հիմնադրման մասին Կառավարության որոշումը պետք է պարունակի դրույթներ Ընկերության հիմնադրման, ինչպես նաև հիմնադրի անունից հանդես եկող պետական կառավարման համակարգի մարմինների կամ մարզպետների և նրանցից յուրաքանչյուրի կառավարմանը հանձնված բաժնետոմսերի փաթեթի մասին: Սույն հոդվածի 3-րդ կետով սահմանված մյուս լիազորությունները Կառավարությունը կարող է վերապահել համապատասխան պետական կառավարման համակարգի մարմնին (մարմիններին) կամ մարզպետներին, ինչպես նաև, որպես պատվիրակված լիազորություն, համայնքի ղեկավարին (այսուհետ` լիազորված մարմին), ժողովի իրավասություններն են Ընկերության վերակազմակերպումը, իսկ Ընկերության վերակազմակերպման,Ընկերության լուծարման և բաժնետոմսերի անվանական արժեքի փոքրացման, բաժնետոմսերի ընդհանուր քանակի կրճատման նպատակով Ընկերության կողմից տեղաբաշխված բաժնետոմսերի ձեռքբերման, ինչպես նաև Ընկերության կողմից ձեռք բերված կամ հետգնված բաժնետոմսերի մարման ճանապարհով կանոնադրական կապիտալի չափի նվազեցման հարցերով պետությանը պատկանող բաժնետոմսերով Ընկերությունների ընդհանուր ժողովներում լիազորված մարմինը (մարմինները) կամ վերջիններիս կողմից լիազորված անձը (անձինք) մասնակցում են որոշումների ընդունմանը` միայն Կառավարության համապատասխան որոշման առկայության դեպքում, մինչդեռ Որոշմամբ հաստատվել են Հայաստանի Հանրապետության մարզերի առողջապահության համակարգերի օպտիմալացման ծրագրերը:
Այս առումով հարկ ենք համարում նշել, որ Որոշման նախաբանում բացակայում է այն ուղղակի լիազորող նորմի նշումը, որի հիման վրա և որի իրականացումն ապահովելու նպատակով՝ Կառավարությանը լիազորվել է հաստատել Հայաստանի Հանրապետության մարզերի առողջապահության համակարգերի օպտիմալացման ծրագրերը: Հետևապես, անհրաժեշտ է Որոշման նախաբանը վերանայել՝ հստակ և որոշակի նշելով օրենքով սահմանված իրավական հիմքը: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջից, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
 Բացի այդ, Նախագծի նախաբանում հղում է կատարված «Բաժնետիրական ընկերությունների մասին» օրենքի 12-րդ հոդված 5-րդ մասին, որի համաձայն՝ Հայաստանի Հանրապետությանը պատկանող բաժնետոմսերով ընկերությունների հիմնադրման մասին Կառավարության որոշումը պետք է պարունակի դրույթներ Ընկերության հիմնադրման, ինչպես նաև հիմնադրի անունից հանդես եկող պետական կառավարման համակարգի մարմինների կամ մարզպետների և նրանցից յուրաքանչյուրի կառավարմանը հանձնված բաժնետոմսերի փաթեթի մասին: Սույն հոդվածի 3-րդ կետով սահմանված մյուս լիազորությունները Կառավարությունը կարող է վերապահել համապատասխան պետական կառավարման համակարգի մարմնին (մարմիններին) կամ մարզպետներին, ինչպես նաև, որպես պատվիրակված լիազորություն, համայնքի ղեկավարին (այսուհետ` լիազորված մարմին):
Այս առումով հարկ ենք համարում նշել, որ Նախագծով նախատեսվող կարգավորումները չեն վերաբերվում «Բաժնետիրական ընկերությունների մասին» օրենքի 12-րդ հոդված 5-րդ մասի դրույթներին, ուստի առաջարկում ենք Նախագծի նախաբանից հանել «Բաժնետիրական ընկերությունների մասին» օրենքի 12-րդ հոդված 5-րդ մասը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթները:
	
Ընդունվել է մասամբ։
Նախագծի նախաբանից հանվել «Բաժնետիրական ընկերությունների մասին» օրենքի 12-րդ հոդված 5-րդ մասը։

[bookmark: _GoBack]Ինչ վերաբերում է մյուս դիտարկումներին, ապա նշենք, որ «Նորմատիվ իրավական ակտերի մասին» օրենքի 6-րդ հոդվածի համաձայն փորձաքննության է ենթարկվում «Հայաuտանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացում և փոփոխություն կատարելու մաuին» որոշման նախագիծը։
 


















	3. Նախագծի 1-ին կետում «(այսուհետ՝ որոշում)» բառերն առաջարկում ենք փոխարինել «N 9 հավելվածի» բառերով:
	Ընդունվել է


	4. Նախագծի 1-ին կետի 1-ին ենթակետից «որոշման N 9 հավելվածի՝» բառերն անհրաժեշտ է հանել, իսկ «ավելացնել 3-րդ կետի 1-ին ենթակետ» բառերը՝ փոխարինել «լրացնել 3.1-ին կետ» բառերով:
	Ընդունվել է


	5.  Նախագծի 1-ին կետի բ. ենթակետում «կետում ներկայացված» բառերն անհրաժեշտ է փոխարինել «կետին հաջորդող» բառերով, ինչպես նաև վերանայել ենթակետի համարակալումը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է


	6. Նախագծի 3-րդ կետի 1-ին ենթակետում «նախագծի ընդունումից» բառերն առաջարկում ենք փոխարինել «սույն որոշման ուժի մեջ մտնելուց» բառերով, իսկ «օրենքի» բառից առաջ «Հայաստանի Հանրապետություն» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները, որի համաձայն՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Ընդունվել է


	7. Նախագծի 3-րդ կետի 2-րդ ենթակետում «1-ին կետի 1-ին ենթակետով նախատեսված աշխատանքների ավարտից հետո մեկամսյա ժամկետում» բառերն առաջարկում ենք փոխարինել «սույն որոշման ուժի մեջ մտնելուց հետո 4-ամսյա ժամկետում» բառերով:
	Ընդունվել է


	8. Նախագծի 4-րդ կետում «հրապարակման օրվան» բառերն անհրաժեշտ է փոխարինել «հրապարակմանը» բառով՝ հաշվի առնելով «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթը, համաձայն որի՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Ընդունվել է




